
Oíches algunha vez falar da Cidade de 
Papá Noel no Polo Norte?
Aí vivo eu.
Chámome Tonttu e son un elfo. Seguro que 
xa o adiviñaches pola miña curta estatura 
e as orellas afiadas.



Ocúpome de axudar a Papá Noel cos máis 
de mil cincocentos millóns de cartas que 
recibe cada ano. Son tantas que fai falla un 
grande equipo de elfos para lelas todas.
Xa non lembro cantos anos levo léndoas. 
Aínda que me gusta, teño unha sensación de 
baleiro que me crece no estómago, como se 
fose un globo a piques de estourar.

Oíches algunha vez falar do Departamento 
de Correos do Polo Norte?
Aí traballo eu.



Oíches algunha vez falar do 
Departamento de Inventos Élficos?
Aí quero traballar.

Encántame inventar 
cousas desde que 
era cativo. Empecei 
facendo os meus propios 
xoguetes con paus, 
plumas e neve. 

O día que meu pai comezou 
a ter a vista cansa, fíxenlle 
uns lentes reflectores que 
lle permitían ler moi rápido 
as cartas. 

E cando a miña nai tivo 
problemas coa contabilidade 
de doces por mor do estrés, 
argallei para ela un bolígrafo 
de tinta móbil que facía que 
non se trabucase nunca.

Foron moi bos inventos.




